
Ill. OUTRAS DISPOSICIONS
CONSELLERIA DO MAR

ORDE do 22 de maio de 2026 pola que se aproban as bases que rexeran a
convocatoria de bolsas de formacion en réxime de empresa tutelada para os/as
titulados/as en ciclos formativos de acuicultura e se procede & stia convocatoria
(codigo de procedemento PE601C).

A Lei 11 /2008, do 3 de decembro, de pesca de Galicia, modificada pola Lei 6/2009, do
11 de decembro, no seu artigo 117 establece que a conselleria competente en materia de
pesca realizara as actuacions necesarias para o fomento da formacién, a capacitacion e
a reciclaxe das persoas profesionais dos distintos sectores, asi como a daquelas persoas
que poidan demandar a devandita prestacion formativa.

O transito a vida laboral é un dos aspectos mais relevantes nos novos enfoques da for-
macion profesional. Dentro das iniciativas que se tefien revelado como mais eficaces para
producir con éxito ese transito esta o modelo de empresa tutelada. Este modelo facilita
un periodo de practica laboral nun ambito de empresa simulada, no cal se reproducen os
medios e procesos de producion e xestion reais, pero en que a titularidade dos medios de
producién é da administracion responsable do proceso de formacion.

Resulta de grande interese, no marco dunha formacion integral para os/as titulados/as
en ciclos formativos da formacion profesional especifica en acuicultura, participar neste
itinerario de perfeccionamento profesional para desenvolver a actividade practica de per-
manencia como traballadores/as en formacion dentro das empresas tuteladas durante o
tempo que abarcan as axudas obxecto desta convocatoria.

En consecuencia, con cargo aos créditos da Direccion Xeral de Desenvolvemento Pes-
queiro asignados para esta finalidade, e tendo en conta o determinado na Lei 9/2007, do 13
de xufio, de subvencions de Galicia; no Decreto 11/2009, do 8 de xaneiro, polo que se apro-
ba o regulamento da devandita lei, e facendo uso das facultades que me confire o artigo 34
da Lei 1/1983, do 22 de febreiro, de normas reguladoras da Xunta e da sua Presidencia,

DISPONO:
Artigo 1. Obxecto

O obxecto desta orde ¢ establecer as bases reguladoras xerais que rexeran a convo-
catoria de bolsas de formacién en réxime de empresa tutelada para os/as titulados/as nos

ciclos formativos de acuicultura, asi como proceder a convocar catro (4) bolsas, en réxime
de concorrencia competitiva, de formacién en réxime de empresa tutelada para a realiza-
cion de practicas de producion de cria de bivalvos para os anos 2026, 2027 e 2028 (cédigo
de procedemento PEGO1C).

Artigo 2. Marco normativo

Para o outorgamento e execucién destas bolsas observarase o disposto nas bases re-
guladoras establecidas nesta orde, asi como nas normas seguintes:

a) Lei 38/2003, do 17 de novembro, xeral de subvencions, e Real decreto 887/2006, do
21 de xullo, polo que se aproba o seu regulamento.

b) Lei 9/2007, do 13 de xufio, de subvencions de Galicia, e Decreto 11/2009, do 8 de
xaneiro, polo que se aproba o seu regulamento.

c¢) Texto refundido da Lei de réxime financeiro e orzamentario de Galicia, aprobado polo
Decreto lexislativo 1/1999, do 7 de outubro, coas suas posteriores modificacions.

d) Lei 39/2015, do 1 de outubro, do procedemento administrativo comun das adminis-
tracions publicas.

e) Lei 40/2015, do 1 de outubro, de réxime xuridico das administracions publicas.
f) Lei 1/2016, do 18 de xaneiro, de transparencia e bo goberno.

g) Real decreto 1493/2011, do 24 de outubro, polo que se regulan os termos e condi-
cions de inclusién no réxime xeral da Seguridade Social das persoas que participen en pro-
gramas de formacion, en desenvolvemento do previsto na disposicion adicional terceira da
Lei 27/2011, do 1 de agosto, sobre actualizacién, adecuacion e modernizacion do sistema
da Seguridade Social.

Artigo 3. Persoas beneficiarias

Poderan ser beneficiarias destas bolsas as persoas solicitantes que cumpran os seguin-
tes requisitos:

a) Estar en posesion dun ciclo formativo de acuicultura na data de remate do prazo de
presentacion de solicitudes desta orde de convocatoria. Poden presentarse aqueles/as

alumnos/as titulados/as como técnicos/as en Cultivos Acuicolas (FP-ciclo medio) ou técni-
cos/as en Acuicultura (FP-ciclo superior).

b) Ter nacionalidade espafiola ou ser nacional dun pais membro da Unién Europea ou
ser estranxeiro/a con permiso de residencia en Espafia no momento de solicitar a bolsa.

c) Posuir as capacidades e aptitudes fisicas e psiquicas que sexan necesarias para o
desempefo das correspondentes funcions ou tarefas.

d) Non ter sido beneficiario/a destas bolsas ou outras similares en anteriores convo-
catorias, excepto que no conxunto das convocatorias anteriores gozasen da bolsa por un
periodo de tempo non superior a 5 meses.

e) Non ter emprego remunerado nin gozar doutra bolsa similar a esta. Noutro caso, de-
bera renunciarse ao emprego ou a bolsa con anterioridade ao inicio da formacion.

f) Acreditar o cofilecemento da lingua galega, Celga 3.

Artigo 4. Caracteristicas das bolsas

1. O numero de bolsas de formacién en réxime de empresa tutelada para a realizacion
de practicas de producion de cria de bivalvos sera de catro (4), que se adxudicaran de

acordo co baremo indicado no artigo 11 desta convocatoria.

2. As bolsas teran unha duracién de dous (2) anos, contados desde a data indicada na
resolucion de concesion da bolsa, e sen posibilidade de prérroga.

3. O importe bruto mensual de cada bolsa sera de mil euros (1.000,00 €).

4. As persoas beneficiarias realizaran as actividades practicas de producién de cria de
bivalvos nas instalacions do Instituto Galego de Formacion en Acuicultura na llla de Arousa
(Igafa).

5. Cada bolseiro/a contara con titores/as nomeados/as pola Direccion Xeral de Desenvol-
vemento Pesqueiro. Os/as titores/as elaboraran un plano formativo para os/as bolseiros/as
en que quedara reflectido o horario de traballo e as normas de funcionamento do centro onde
realizan a sua formacion.

6. De conformidade co disposto no Real decreto 1493/2011, do 24 de outubro, polo que
se regulan os termos e as condicions de inclusion no réxime xeral da Seguridade Social
das persoas que participen en programas de formacion, en desenvolvemento do previsto
na disposicién adicional terceira da Lei 27/2011, do 1 de agosto, sobre actualizacion, ade-
cuacién e modernizacion do sistema da Seguridade Social, as persoas bolseiras estaran
incluidas no réxime xeral da Seguridade Social por continxencias comuns e profesionais.
Non existira obriga de cotizar pola continxencia de desemprego, asi como tampouco ao
Fondo de Garantia Salarial nin por formacién profesional.

Artigo 5. Crédito orzamentario

1. Para a concesion destas bolsas destinarase un crédito total de cento tres mil seiscen-
tos oitenta euros (103.680,00 €), distribuidos como segue:

— Para o pagamento das bolsas destinarase un importe total de noventa e seis mil euros
(96.000,00 €), con cargo a partida orzamentaria 16.03.422K.4800 (proxecto 2016 332) dos
orzamentos xerais da Comunidade Auténoma de Galicia para os anos 2026 (24.000,00 €),
2027 (48.000,00 €) e 2028 (24.000,00 €).

— Para as cotizaciéns a Seguridade Social destinarase un importe total de sete mil
seiscentos oitenta euros (7.680,00 €), con cargo a partida orzamentaria 16.03.422K.4840
(proxecto 2016 332) dos orzamentos xerais da Comunidade Auténoma de Galicia para
os anos 2026 (1.920,00 €), 2027 (3.840,00 €) e 2028 (1.920,00 €). Para o calculo deste
importe aplicanse as regras de cotizacion correspondentes aos contratos de formacién e
aprendizaxe, tomando como referencia a cota empresarial para o ano 2026, mais unha
cantidade adicional para posibles incrementos do importe da cota por regularizacions ou
altas e baixas na mesma bolsa e no mesmo mes.

Artigo 6. Presentacion das solicitudes, documentacion e prazos

1. As solicitudes, xunto coa documentacion adicional requirida, presentaranse conforme
o modelo oficial que figura como anexo | da convocatoria, por calquera das seguintes vias:

As solicitudes presentaranse preferiblemente por via electronica a través do formulario
normalizado dispofiible na sede electronica da Xunta de Galicia, https://sede.xunta.gal.
Opcionalmente, poderanse presentar presencialmente en calquera dos lugares e rexistros
establecidos na normativa reguladora do procedemento administrativo coman.

Para a presentacion electronica podera empregarse calquera dos mecanismos de iden-
tificacion e sinatura admitidos pola sede electrénica da Xunta de Galicia, incluido o sistema
de usuario e clave Chave365 (https://sede.xunta.gal/chave365).

2. O prazo de presentacion das solicitudes sera dun (1) mes, contado a partir do dia
seguinte ao da publicacién desta orde no Diario Oficial de Galicia. Entenderase como ul-
timo dia do prazo o correspondente ao mesmo ordinal do dia da publicacion. Se o ultimo
dia de prazo é inhabil, entenderase prorrogado ao primeiro dia habil seguinte, e se no mes
de vencemento non hai dia equivalente ao inicial do cémputo, entenderase que o prazo
expirara o ultimo dia do mes.

3. As solicitudes dirixiranse a Direccién Xeral de Desenvolvemento Pesqueiro da Con-
selleria do Mar.

Artigo 7. Documentacion complementaria
1. As persoas interesadas deberan achegar coa solicitude a seguinte documentacion:

a) Curriculo da persoa solicitante, acompafado dos documentos acreditativos dos mé-
ritos alegados. Non seran computables aqueles méritos alegados que non estean conve-
nientemente xustificados.

b) No caso de que a titulacion requirida no artigo 3.a) non fose expedida, deberan ache-
gar xustificacién do pagamento dos dereitos de expedicién do titulo académico correspon-
dente.

c) Certificacion académica completa en que conste a nota media do expediente acadé-
mico da titulacion.

d) Certificados oficiais acreditativos dos niveis de cofiecemento da lingua galega (Celga
3 ou superior), non expedidos pola Secretaria Xeral de Politica Linguistica.

e) Poder de representacion da persoa representante, de ser o caso. A representacion
acreditarase por calquera dos medios previstos no artigo 5 da Lei 39/2015, do 1 de outubro,
do procedemento administrativo comun das administraciéns publicas.

De conformidade co artigo 28.3 da Lei 39/2015, do 1 de outubro, do procedemento
administrativo comun das administraciéns publicas, non sera necesario achegar os do-
cumentos que xa fosen presentados anteriormente pola persoa interesada ante calquera
Administracion. Neste caso, a persoa interesada debera indicar en que momento e ante

que organo administrativo presentou os ditos documentos, que seran solicitados electroni-
camente a través das redes corporativas ou mediante consulta as plataformas de interme-
diacién de datos ou outros sistemas electronicos habilitados para o efecto, agas que conste
no procedemento a oposicion expresa da persoa interesada.

De forma excepcional, se non se poden obter os citados documentos, podera solicitarse
novamente a persoa interesada a sua achega.

2. A documentacion complementaria presentarase preferiblemente por via electrénica.

Opcionalmente, as persoas interesadas poderan presentar a documentacién comple-
mentaria presencialmente en calquera dos lugares e rexistros establecidos na normativa
reguladora do procedemento administrativo comun.

As persoas interesadas responsabilizaranse da veracidade dos documentos que pre-
senten. Excepcionalmente, cando a relevancia do documento no procedemento o exixa
ou existan dubidas derivadas da calidade da copia, a Administracion podera solicitar, de
maneira motivada, o cotexo das copias achegadas pola persoa interesada, para o que po-
deran requirir a exhibicién do documento ou da informacion orixinal.

3. Sempre que se realice a presentacion de documentos separadamente da solicitude,
deberase indicar o codigo e o 6rgano responsable do procedemento, o numero de rexistro
de entrada da solicitude e o niUmero de expediente, se se dispon del.

4. No caso de que algun dos documentos que hai que presentar de forma electrénica
supere os tamafios maximos establecidos ou tefia un formato non admitido pola sede elec-
tronica da Xunta de Galicia, permitirase a presentacién deste de forma presencial dentro
dos prazos previstos e na forma indicada no nimero anterior. A informaciéon actualizada
sobre o tamafio maximo e os formatos admitidos pode consultarse na sede electronica da
Xunta de Galicia.

Artigo 8. Comprobacion de datos

1. Para a tramitacion deste procedemento consultaranse automaticamente os datos in-
cluidos nos seguintes documentos en poder da Administracién actuante ou elaborados
polas administracions publicas agas, que a persoa interesada se opofia a sua consulta:

a) DNI ou NIE da persoa solicitante.

b) DNI ou NIE da persoa representante, se € o caso.

c) Certificado de estar ao dia no pagamento de obrigas & Seguridade Social.

d) Certificado de estar ao dia no pagamento das débedas coa Administracion publica da
Comunidade Autonoma de Galicia.

e) Certificado de estar ao dia no pagamento de obrigas tributarias coa Axencia Estatal
de Administracion Tributaria (AEAT).

f) Consulta da condicién de bolseiro/a.
g) Inhabilitaciéns para obter subvenciéns e axudas.
h) Comprobacion de subvencidns e axudas publicas concedidas.

i) Certificado do Celga 3 ou Celga 4 ou equivalente expedido pola Secretaria Xeral de
Politica Linguistica.

Consultaranse ademais os seguintes datos cando a persoa interesada faga constar na
solicitude que lle é de aplicacion a circunstancia que acredita o documento correspondente:

i) No caso de persoas estranxeiras, certificado de residencia con data de ultima varia-
cion padroal da persoa solicitante.

2. No caso de que as persoas interesadas se opofian a consulta de datos, deberan
indicalo no recadro correspondente habilitado no formulario correspondente e achegar os
documentos.

Cando asi o exixa a normativa aplicable, solicitarase o consentimento expreso da per-
soa interesada para realizar a consulta.

3. Excepcionalmente, no caso de que algunha circunstancia imposibilite a obtencién dos
citados datos, poderaselles solicitar as persoas interesadas a presentacién dos documen-
tos correspondentes.

Artigo 9.  Notificacions

1. As notificacidns de resolucions e actos administrativos practicaranse preferentemente
por medios electronicos. As persoas interesadas poderan decidir e comunicar, en calquera
momento, que as notificacions sucesivas se practiquen ou deixen de practicar por medios
electrénicos mediante os modelos normalizados dispofiibles.

2. A persoa interesada debera manifestar expresamente a modalidade escollida para a
notificacion (electronica ou en papel) no formulario.

3. No caso de optar pola notificacion en papel practicarase a notificacion segundo o es-
tablecido na normativa reguladora do procedemento administrativo comun.

4. De conformidade co artigo 45.2 da Lei 4/2019, do 17 de xullo, de administracion di-
xital de Galicia, as notificacions electronicas practicaranse mediante a comparecencia na
sede electrénica da Xunta de Galicia e a través do Sistema de notificacions electronicas de
Galicia-Notifica.gal. Este sistema remitiralles as persoas interesadas avisos da posta a dis-
posicion das notificacions a conta de correo e/ou teléfono mébil que consten na solicitude.
Estes avisos non teran, en ningun caso, efectos de notificacion practicada e a sua falta non
impedira que a notificacién sexa considerada plenamente valida.

5. As notificacions por medios electrénicos entenderanse practicadas no momento en
que se produza o acceso ao seu contido, e entenderanse rexeitadas cando transcorresen
dez dias naturais desde a posta a disposicion da notificacién sen que se acceda ao seu
contido.

6. Se o envio da notificacion electronica non é posible por problemas técnicos, practi-
carase a notificacion polos medios previstos na normativa reguladora do procedemento
administrativo comun.

Artigo 10. Tramites administrativos posteriores a presentacion de solicitudes

A sede electronica da Xunta de Galicia permite as persoas interesadas realizar tramites
electrénicos, con posterioridade ao inicio do expediente, accedendo a Carpeta cidada da
persoa interesada. Opcionalmente, as persoas interesadas tamén poderan realizar os ditos
tramites presencialmente en calquera dos lugares e rexistros establecidos na normativa
reguladora do procedemento administrativo comun.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: 12jgmac4-n7t9-pse1-2wl9-tbfmy0sixgz1

DOG Diario Oficial de Galicia

DOG Num. 102 Mércores, 3 de xufio de 2026 Pax. 32136

+ + +
+ + +

Artigo 11.  Criterios de valoracion

1. Teranse en conta os seguintes criterios para a valoracion das solicitudes:
a) Nota media do expediente académico: ata un maximo de 4 puntos.
Puntuarase de acordo co seguinte baremo:

Sobresaliente (10): 4 puntos.

Sobresaliente (9): 3,5 puntos.

Notable (8): 3 puntos.

Notable (7): 2,5 puntos.

Ben (6): 2 puntos.

Suficiente (5): 1 punto.

b) Curriculo: ata un maximo de 2 puntos.

Valorarase:

b.1) Cursos ou formacion mais axeitada para o desenvolvemento da bolsa (ata 1 punto):
Acuarioloxia (minimo 30 horas): 0,25 puntos.

Marifieiro/a pescador/a: 0,25 puntos.

Formacion basica: 0,25 puntos.

Outros cursos relacionados co posto (a duracién minima acumulada dos cursos debe
ser de 50 horas): 0,25 puntos.

b.2) Cursos de idiomas: ata 0,50 puntos.

a) Lingua galega, seguindo os criterios da Orde do 10 de febreiro de 2014, da Conse-
lleria de Cultura, Educacion e Ordenacion Universitaria, pola que se modifica a Orde do

16 de xullo de 2007 pola que se regulan os certificados oficiais acreditativos dos niveis de
cofiecemento da lingua galega (Celga) (DOG num. 34, do 19 de febreiro de 2014):

— Celga 4 ou aqueles certificados que se poidan validar por este nivel: 0,20 puntos.

b) Linguas estranxeiras: tomase como referencia o MCERL (Marco Comun Europeo de
Referencia para as linguas do Consello de Europa) ou o Real decreto 1041/2017, do 22 de
decembro (BOE num. 311, do 23 de decembro).

1°. Lingua Inglesa:

— Polo certificado de nivel intermedio B1: 0,10 puntos.
— Polo certificado de nivel intermedio B2: 0,20 puntos.
— Polo certificado de nivel avanzado C1: 0,30 puntos.
— Polo certificado de nivel avanzado C2: 0,40 puntos.

No caso de acreditar mais dun grao de cofiecemento da lingua inglesa, s6 se computara
a puntuacion correspondente ao superior.

2°. Outros idiomas, polo certificado de nivel intermedio B2 ou superior: 0,10 puntos.
b.3) Cursos de informatica con aproveitamento (minimo 30 horas): ata 0,30 puntos.
— Entre 30 a 50 horas: 0,10 puntos.

— Entre 51 a 250 horas: 0,20 puntos.

— Mais de 250 horas: 0,30 puntos.

b.4) Permiso de conducion de vehiculos clase B: 0,20 puntos.

2. SO se valoraran aqueles méritos acreditados documentalmente polo/a solicitante,
xunto coa sua solicitude. A puntuacion final obterase da suma do expediente académico e
do curriculo.

3. De producirse empate entre dous ou mais candidatos/as, o empate dirimirase pola
maior nota media. Se persiste a igualdade, o empate dirimirase por sorteo entre as persoas
implicadas.

4. As persoas candidatas seran ordenadas por orde decrecente de puntuacion obtida e
as bolsas adxudicaranse as que acaden maior puntuacion.

5. A comision prevista no artigo seguinte elaborara unha listaxe de suplentes por orde
decrecente de puntuacién, en que figuraran os/as solicitantes que, cumprindo os requisi-
tos, non acadaron puntuacion suficiente para seren adxudicatarios/as de bolsa.

Artigo 12.  Tramitacion e resolucion das solicitudes

1. O 6rgano competente para a instrucion deste procedemento sera a Direccion Xeral
de Desenvolvemento Pesqueiro. A Direccién Xeral comprobara que todas as solicitudes
reunen os requisitos establecidos na presente orde e exporase a lista de solicitudes admi-
tidas e excluidas, sinalando, se é o caso, as causas da exclusion, na paxina web oficial da
Conselleria do Mar, enderezo (www.mar.xunta.gal), e no taboleiro de anuncios do Instituto
Galego de Formacion en Acuicultura na llla de Arousa (lgafa).

Esta lista estara exposta durante dez (10) dias, podendo as persoas interesadas, du-
rante ese prazo, emendar os erros e a falta de documentacion, ante a Direccion Xeral de
Desenvolvemento Pesqueiro, e achegar, se € o caso, a documentacién necesaria. Trans-
corrido este prazo sen que se emenden as causas de exclusién procederase conforme o
establecido no artigo 68 Lei 39/2015, do 1 de outubro, do procedemento administrativo
comun das administraciéns publicas.

2. Unha vez completados os expedientes, remitiranse & Comision de Avaliacion cons-
tituida na Direccion Xeral de Desenvolvemento Pesqueiro, que os examinara e valorara,
logo de aplicar os criterios previstos no artigo 11.

3. Comision de Avaliacion.

A seleccion das persoas candidatas sera efectuada por unha comisién que estara inte-
grada por:

— Presidente/a: a persoa que ocupe a direccién do Igafa.

— Suplente do/da presidente/a: a persoa que ocupe a subdireccion xeral de Xestion,
Ensino e Relaciéns Sectoriais ou persoa en quen delegue.

— Secretario/a: actuara como tal un dos membros da comision.

— Vogais: catro vogais designados pola Direccién Xeral de Desenvolvemento Pesqueiro,
entre o persoal funcionario dos grupos A1 ou A2.

4. O o6rgano instrutor fara chegar a correspondente proposta de adxudicacion e listaxe
de suplentes & directora xeral de Desenvolvemento Pesqueiro, quen resolvera, por dele-
gacion da persoa titular da Conselleria do Mar, a concesion das bolsas. Na dita resolucion
figurara unha persoa beneficiaria por cada bolsa, asi como unha relaciéon de suplentes
con todas as persoas solicitantes admitidas, de maior a menor puntuaciéon, para cubrir
as vacantes que se poidan producir. Esta resolucion publicarase na paxina web oficial da
Conselleria do Mar, enderezo (www.mar.xunta.gal). Asi mesmo, a resolucion determinara
de forma expresa a desestimacion do resto de solicitudes.

5. Esta publicacion substituira a notificacion persoal e producira os mesmos efectos.

6. O prazo maximo para resolver as solicitudes presentadas ao abeiro desta convoca-
toria sera de dous (2) meses, contados desde a publicacién desta orde no DOG. De non
mediar resolucion expresa no dito prazo, as solicitudes deberan entenderse desestimadas.

Artigo 13.  Publicidade

A resolucion farase publica, para os efectos de notificacidn as persoas interesadas,
nos taboleiros de anuncios da Conselleria do Mar e na sua paxina web oficial enderezo
(www.mar.xunta.gal).

Artigo 14. Transparencia e bo goberno

1. Debera darse cumprimento as obrigas de transparencia contidas no artigo 17 da
Lei 1/2016, do 18 de xaneiro, de transparencia e bo goberno, e no artigo 15 da Lei 9/2007,
do 13 de xufio, de subvenciéns de Galicia.

2. En virtude do disposto no artigo 4 da Lei 1/2016, do 18 de xaneiro, de transparencia
e bo goberno, as persoas fisicas e xuridicas beneficiarias de subvencions estan obrigadas
a subministrarlle & Administracion, ao organismo ou a entidade das previstas no artigo 3.1
da devandita lei, a que se atopen vinculadas, logo de requirimento, toda a informacién ne-
cesaria para o cumprimento por aquela das obrigas previstas no titulo | da citada lei.

Artigo 15. Aceptacion da bolsa

1. Dentro dos dez (10) dias naturais seguintes a publicacion da resolucion de conce-
sion nos taboleiros de anuncios e na paxina web oficial da Conselleria do Mar, enderezo

(www.mar.xunta.gal), as persoas beneficiarias das bolsas deberan confirmar a sua acepta-
cion mediante documento asinado polo/a bolseiro/a no que se comprometa a cumprir todas
as condicions recollidas nas presentes bases. De non facelo no prazo indicado considera-
rase tacitamente aceptada a bolsa e as condicions recollidas nestas bases, de conformida-
de co artigo 21.5, paragrafo segundo, da Lei de subvencions de Galicia.

2. Asi mesmo, presentara declaracion responsable na que conste que non realiza traba-
llo remunerado nin goza doutro tipo de bolsa ou axuda.

3. Do mesmo xeito, de non comparecer no centro de destino no tempo estipulado, o
nomeamento quedara sen efecto e sera motivo de exclusién na seguinte convocatoria. A
Direccién Xeral de Desenvolvemento Pesqueiro procedera ao chamamento de suplentes
para cubriren estas prazas.

4. A aceptacién da bolsa supdn o compromiso implicito de manter a confidencialidade da
informacion obtida no desenvolvemento das actividades obxecto destas bolsas, de acordo
coa normativa aplicable.

Artigo 16. Pagamento da bolsa e xustificacion

1. As bolsas aboaranse mensualmente, por mensualidades completas ou fraccién pro-
porcional ao tempo de goce da bolsa, para os casos en que o/a bolseiro/a inicie ou remate
a sua relacion nunha data que non coincida co primeiro ou co derradeiro dia de cada mes,
respectivamente. E necesario para proceder ao pagamento mensual que o/a director/a do
Igafa certifique a actividade dos/das bolseiros/as.

2. O pagamento da ultima mensualidade quedara pendente ata que se presente un
informe final que resuma as actividades realizadas polos/as bolseiros/as durante todo o
periodo de aproveitamento da bolsa, co visto e prace da persoa responsable dos/das bol-
seiros/as, asi como unha declaracién de todas as bolsas solicitadas ou concedidas para
o mesmo fin das distintas administraciéns publicas competentes ou de calquera dos seus
organismos, entes ou sociedades. O prazo maximo para a presentacion do informe final
sera dun (1) mes a partir do remate da realizacién da bolsa.

3. Asi mesmo, as persoas beneficiarias das bolsas estan obrigadas a facilitar toda a
informacion que lles sexa requirida pola Intervenciéon Xeral da Comunidade Auténoma, o
Tribunal de Contas e o Consello de Contas no exercicio das suas funcidons de fiscalizacion
e control do destino das axudas.

Artigo 17. Obrigas dos/das bolseiros/as

a) O persoal bolseiro debera desempefar actividades de formacion e de colaboracion
en relacion coas tarefas das areas a que se adscriban.

b) Co fin de facilitar o seu proceso de formacion, os/as bolseiros/as contaran co ase-
soramento, orientacion e direccion de dous/duas titores/as que definiran as tarefas para
realizar, asi como a formacién que deberan recibir segundo o plan de formacion do centro.
A este respecto, sera obrigatoria a realizacién e superacion das actividades de formacion
indicadas.

¢) As persoas beneficiarias deberan manter unha actitude participativa, de colaboracion
e respectuosa cos demais membros do centro, sen obstrucién das tarefas encomendadas
nos diferentes servizos.

d) Ao final do periodo de goce da bolsa, o/a adxudicatario/a debera entregar unha me-
moria de actividades que sera supervisada polo/a titor/a.

e) Estas bolsas non implican relacién laboral ningunha co centro ao que estea adscrito/a
o/a beneficiario/a, nin supofien ningin compromiso de incorporacion posterior dos/das bol-
seiros/as ao seu cadro de persoal, ainda que si a necesaria e natural coordinacién co ho-
rario, normas e disciplina do centro onde desenvolve a sua formacion.

f) O aproveitamento da bolsa sera incompatible con calquera outra bolsa que supofia
remuneracion directa ou axuda financiada con fondos publicos. Tamén sera incompatible
con salarios que impliquen vinculacion contractual ou estatutaria do/da interesado/a, salvo
os que tefian caracter esporadico cunha duracién acumulada inferior a dous (2) meses por
ano, sempre que isto non afecte a actividade habitual no exercicio da bolsa, e que se trate
de ocupaciéns non vinculadas directa ou indirectamente co centro.

Artigo 18. Desenvolvemento das bolsas

1. Por peticion dos/das interesados/as, ao remate da bolsa, a Direccién Xeral de Desen-
volvemento Pesqueiro, logo de informe favorable da persoa titora e entrega dos informes e
memorias solicitadas, expedira certificacion acreditativa dela.

2. Unha vez rematado o periodo de goce da bolsa, as persoas non seleccionadas pode-
ran solicitar a devolucién da documentacién achegada. Transcorrido o prazo dun (1) ano,
procederase a eliminacion da documentacion non recollida.

Artigo 19. Modificacion da resolucion de concesion

Toda alteracion das condicions tidas en conta para a concesiéon da subvencion e, en
todo caso, a obtencién concorrente de subvencidéns ou axudas outorgadas por outras ad-
ministraciéns ou entes publicos ou privados, nacionais ou internacionais, podera dar lugar
a modificacion ou revogacion da resolucion de concesion.

Artigo 20. Renuncias, revogacion, interrupcions, procedemento de substitucion e rein-
tegro de cantidades

1. Arenuncia a bolsa por parte da persoa beneficiaria, unha vez iniciado o goce desta,
debera comunicarse, mediante o correspondente escrito, a Direccion Xeral de Desenvol-
vemento Pesqueiro, polo menos con dez (10) dias de antelacién & data na que se solicita
para que sexa efectiva a sua renuncia. A renuncia dara lugar a devolucion das cantidades
percibidas en exceso, se procede, e determinara a perda dos dereitos econémicos da parte
da bolsa non gozada.

2. Ola titor/a que coordine e dirixa ao persoal bolseiro podera propor a Direccion Xeral
de Desenvolvemento Pesqueiro a revogacion da bolsa por falta de dedicacién ou incumpri-
mento das obrigas sinaladas.

3. A vacante poderase cubrir polo periodo de goce restante, coa persoa candidata su-
plente correspondente, de acordo coa listaxe de suplentes elaborada pola Comisién de
Avaliacion.

4. As interrupciéns da bolsa por supostos de baixa por incapacidade temporal (enfermi-
dade ou accidente), risco durante o0 embarazo e descanso por maternidade ou paternidade
non daran lugar, en ningun caso, a posibilidade de recuperar o periodo interrompido.

5. Procedera o reintegro das cantidades percibidas e a exixencia dos xuros de demora,
cando procedan, nos casos establecidos no artigo 33 da Lei 9/2007, do 13 de xufo, de
subvencions de Galicia.

Artigo 21.  Réxime sancionador

As infraccions administrativas cometidas en relacion coas bolsas reguladas nesta orde,
sancionaranse de conformidade co disposto no titulo IV da Lei 9/2007, do 13 de xufo, de
subvencions de Galicia.

A XUNTA
+ +
+1+ DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




CVE-DOG: 12jgmac4-n7t9-pse1-2wl9-tbfmy0sixgz1

R El

DOG Diario Oficial de Galicia

DOG Num. 102 Mércores, 3 de xufio de 2026 Pax.32143

+ + +
+ + +

Artigo 22. Réxime xuridico

Para todos aqueles aspectos non previstos nas presentes bases, aplicarase a Le 9/2007,
do 13 de xuho, de subvenciéns de Galicia, e a sua normativa de desenvolvemento; a
Lei 38/2003, do 17 de novembro, xeral de subvencidns, e os preceptos basicos do Real
decreto 887/2006, do 21 de xullo, polo que se aproba o Regulamento da Lei 38/2003, e a
Lei 39/2015, do 1 de outubro, do procedemento administrativo comun das administraciéns
publicas. Sera de aplicacion o Real decreto 1493/2011, do 24 de outubro, polo que se regu-
lan os termos e condicions de inclusion no réxime xeral da Seguridade Social das persoas
que participen en programas de formacion, en desenvolvemento do previsto na disposicion
adicional terceira da Lei 27/2011, do 1 de agosto, sobre actualizacién, adecuacion e mo-
dernizacién do sistema da Seguridade Social.

Artigo 23. Réxime de recursos

As resolucions ditadas ao abeiro desta orde de convocatoria poran fin a via administrati-
va e contra elas poderanse interpor os seguintes recursos, sen prexuizo de que as persoas
interesadas poidan exercer calquera outro que consideren procedente:

a) Recurso potestativo de reposicién, ante a persoa titular da Conselleria do Mar, no
prazo dun (1) mes contado a partir do dia seguinte ao da notificacién da resolucion, se esta
for expresa, ou en calquera momento a partir do seguinte a aquel no que se produza o acto
presunto.

b) Recurso contencioso-administrativo, ante a Sala do Contencioso-Administrativo do
Tribunal Superior de Xustiza de Galicia, no prazo de dous (2) meses contados desde o dia
seguinte ao da notificacion da resolucion, se esta for expresa, ou de seis (6) meses conta-
dos a partir do seguinte a aquel no que se produza o acto presunto.

Disposicion adicional primeira

En cumprimento co disposto no artigo 20 da Lei 38/2003, do 17 de novembro, xeral
de subvenciéns, o texto da convocatoria e a informacion requirida no ordinal oitavo do
devandito artigo sera comunicado a Base de datos nacional de subvencions (BDNS). A
BDNS dara traslado ao Diario Oficial de Galicia do extracto da convocatoria para a sua
publicacion.

Disposicion derradeira primeira. Facultade de desenvolvemento

Facultase a directora xeral de Desenvolvemento Pesqueiro para ditar os actos e as ins-
trucions necesarias para a correcta aplicacion desta orde.

Disposicion derradeira segunda. Entrada en vigor

Esta orde producira efectos desde o dia seguinte ao da sua publicacién no Diario Oficial
de Galicia.

Santiago de Compostela, 22 de maio de 2026

Marta Villaverde Acuia
Conselleira do Mar

PROCEDEMENTO CODIGO DE PROCEDEMENTO DOCUMENTO

BOLSAS DE FORMACION EN REXIME DE EMPRESA TUTELADA PARA AS PERSOAS TITULADAS EN CICLOS P E601 C SOLICITUDE

FORMATIVOS DE ACUICULTURA
DATOS DA PERSOA SOLICITANTE
IDENTIFICACION
TIPO NOM. PAIS EMISOR

NOME PRIMEIRO APELIDO SEGUNDO APELIDO

ENDEREZO

PAiS

TIPO NOME DA ViA NOM. BLOQ. ANDAR PORTA
CODIGO POSTAL PROVINCIA CONCELLO LOCALIDADE

PARROQUIA LUGAR

CONTACTO

PREFIXO TELEFONO MOBIL PREFIXO OUTRO TELEFONO

CORREO ELECTRONICO

E, NA SUA REPRESENTACION (debers acreditarse a representacion fidedigna por calquera medio vélido en dereito)
IDENTIFICACION

TIPO NUOM. PAiS EMISOR

NOME/RAZON SOCIAL PRIMEIRO APELIDO SEGUNDO APELIDO

o CONSELLERIA ANEXO |
: H : XU N TA DO MAR (continuacién)
8¢ DE GALICIA

DATOS PARA 0S EFECTOS DE NOTIFICACION
Enviaranse avisos da posta a disposicién da notificacién no correo electrénico e/ou teléfono maébil facilitados a seguir e que poderan cambiar en calquera momento a
través de Notifica.gal:

PREFIXO TELEFONO MOBIL CORREO ELECTRONICO

ELECCION DO MEDIO DE NOTIFICACION PREFERENTE
As persoas obrigadas a relacionarse a través de medios electrénicos coa Administracion deberan optar, en todo caso, pola notificaciéon por medios electrénicos,
sen que sexa valida para elas nin produza efectos unha opcidn diferente.

€ Electrénica a través do Sistema de notificacion electrénica de Galicia - Notifica.gal (https://notifica.xunta.gal).
S6 se podera acceder a notificacién co certificado electrénico ou Chave365.

€ postal (cubrir o enderezo postal sé se é distinto do indicado anteriormente).

PAiS

TIPO NOME DA ViA NUM. BLOQ. ANDAR PORTA
CcODIGO POSTAL PROVINCIA CONCELLO LOCALIDADE

PARROQUIA LUGAR

DATOS BANCARIOS
(¢ Formato IBAN € Formato BIC
Declaro, baixo a mifia responsabilidade, que son certos os datos consignados relativos & conta bancaria indicada.

TITULAR DA CONTA NUMERO DE CONTA BANCARIA (24 DiXITOS)
IBAN

A PERSOA SOLICITANTE OU REPRESENTANTE DECLARA:
1. Que, en relacién con outras axudas concedidas ou solicitadas:
c

c

Non solicitou nin se lle concedeu ningunha outra axuda para este mesmo proxecto ou conceptos para os cales se solicita esta subvencion.

Si solicitou e/ou se lle concederon outras axudas para este mesmo proxecto ou conceptos para os cales se solicita esta subvencion, que son as que a
seguir se relacionan:

ORGANISMO IMPORTE (€)

2. Que todos os datos contidos nesta solicitude e nos documentos que se achegan son certos.
3. Non estar incursa en ningunha das circunstancias previstas no artigo 13 da Lei 38/2003, do 17 de novembro, xeral de subvenciéns.

4. Non estar incursa en ningunha clase de inhabilitacion para a obtencién de axudas previstas nos nimeros 2 e 3 do artigo 10 da Lei 9/2007, do 13 de xufio, de
subvencidns de Galicia.

5. Estar ao dia no pagamento de obrigas por reintegro de subvenciéns, conforme o artigo 10.2.g) da Lei 9/2007, do 13 de xufio, de subvencidns de Galicia, e 0 artigo 9
do Regulamento de subvenciéns de Galicia, aprobado polo Decreto 11/2009, do 8 de xaneiro, polo que se aproba o Regulamento da Lei 9/2007, do 13 de xufio, de
subvenciéns de Galicia.

CONSELLERIA ANEXO |
DO MAR (continuacién)

DOCUMENTACION QUE SE PRESENTA OU XA PRESENTADA CON ANTERIORIDADE

ORGANO

[T Curriculo da persoa solicitante, paiiado dos d os acreditativos dos

méritos alegados.

[T Xustificacién do pagamento dos dereitos de expedicién do titulo dé

correspondente (no caso de que non fose expedido).

[T Certificacién académica completa en que conste a nota media do expediente

académico da titulacion.

[T Certificado acreditativo dos niveis de cofiecemento da lingua galega (Celga 3 ou

superior) non expedido pola Secretaria Xeral de Politica Lingiiistica.

[~ Poder de representacién da persoa representante (acreditarase por calquera dos

medios do artigo 5 da Lei 39/2015, do 1 de outubro, do procedemento administrativo
comun das administraciéns publicas).

COMPROBACION DE DATOS

Os documentos relacionados seran obxecto de consulta as administraciéns publicas. No caso de que as persoas
interesadas se opofian a esta consulta, deberan indicalo no recadro correspondente e achegar unha copia dos
documentos.

DNI/NIE da persoa solicitante

DNI/NIE da persoa representante

Certificado de estar ao dia no pagamento coa Seguridade Social

Certificado de estar ao dia no pagamento das débedas coa Administracion publica da Comunidade Auténoma
Consulta da condicién de bolseiro/a

Inhabilitaciéns para obter subvenciéns e axudas

Comprobacién de subvenciéns e axudas publicas concedidas

Certificado do Celga 3 ou Celga 4 ou equivalente expedido pola Secretaria Xeral de Politica Lingtiistica
CONSENTIMENTO PARA A COMPROBACION DE DATOS

A persoa interesada autoriza a consulta a outras administracions publicas dos seguintes datos. De non
autorizar a consulta, debera ach o
Certificado de estar ao dia no pagamento de obrigas tributarias coa AEAT

d q
0 corresp e

CONSELLERIA ANEXO |
DO MAR (continuacién)

INFORMACION BASICA SOBRE A PROTECCION DE DATOS PERSOAIS

Responsable do
tratamento

Finalidades do
tratamento

Lexitimacion para o
tratamento

Destinatarias dos datos

Exercicio de dereitos

Contacto coa persoa
delegada de proteccion
de datos e méis
informacion

Xunta de Galicia. Conselleria do Mar. Secretaria Xeral Técnica

Tramitar este procedemento, verificar os datos e documentos que a persoa interesada achegue na sta solicitude para comprobar a exactitude
destes, levar a cabo as actuaciéns administrativas que deriven e informar sobre o estado de tramitacion. Asi mesmo, os datos persoais
incluiranse na Carpeta cidada de cada persoa interesada para facilitar o acceso a informacién, tanto persoal como de caracter administrativo.

O cumprimento dunha misién realizada en interese publico ou no exercicio de poderes publicos derivada dunha competencia legalmente
atribuida ao responsable do tratamento, asi como o cumprimento de obrigas legais impostas ao dito responsable (artigos 6.1, letras c) e e), do
RXPD, e 8 da Lei organica 3/2018, do 5 de decembro, de proteccién de datos persoais e garantia dos dereitos dixitais). En concreto, a
competencia e obrigas previstas nos preceptos basicos da Lei 38/2003, do 17 de novembro, xeral de subvenciéns, e da Lei 19/2013, do 9 de
decembro, de transparencia, acceso a informacién publica e bo goberno; asi como na Lei 9/2007, do 13 de xufio, de subvenciéns de Galicia; na
Lei 39/2015, do 1 de outubro, do procedemento administrativo comun das administracidns publicas; na Lei 1/2016, do 18 de xaneiro, de
transparencia e bo goberno, e na Lei 4/2019, do 17 de xullo, de administracion dixital de Galicia.

As administracions publicas no exercicio das stias competencias.
As persoas interesadas poderan solicitar o acceso, rectificacion, oposicién, limitacién, portabilidade e supresion dos seus datos ou retirar, de

ser o caso, 0 consentimento outorgado a través da sede electrénica da Xunta de Galicia ou nos lugares e rexistros establecidos na normativa
reguladora do procedemento administrativo comun, segundo se recolle en (https://www.xunta.gal/exercicio-de-dereitos).

(https://www.xunta.gal/informacion-xeral-proteccion-datos)

LEXISLACION APLICABLE
o Orde do 22 de maio de 2026 pola que se aproban as bases que rexeran a convocatoria de bolsas de formacion en réxime de empresa tutelada para os/as
titulados/as en ciclos formativos de acuicultura e se procede a stia convocatoria (cédigo de procedemento PE601C).

SINATURA DA PERSOA SOLICITANTE OU REPRESENTANTE

Lugar e data

Xacobeo (& 2027

Direccién Xeral de Desenvolvemento Pesqueiro

XUNTA

